
Travnik, septembar 2016. godine 

INTERNACIONALNI UNIVERZITET TRAVNIK       INTERNATIONAL UNIVERSITY TRAVNIK 
  



Na osnovu člana 43. Statuta Internacionalnog Univerziteta Travnik u Travniku broj: 33-03/15 od 

12.05.2015.godine, Senat na sjednici održanoj dana 09.09.2016. godine donosi sljedeći:  

 

PRAVILNIK 

O RADU ETIČKOG KOMITETA  INTERNACIONALNOG UNIVERZITETA 

TRAVNIK 

 

 

I OPĆE ODREDBE 

 

Član 1. 

(Predmet) 

 

Pravilnikom o radu Etičkog komiteta Internacionanog univerziteta Travnik (u daljem tekstu: 

Pravilnik), uređuje se djelokrug rada, sastav, prava i obaveze predsjednika, zamjenika i članova 

Etičkog komiteta (u daljem tekstu: Komitet), sazivanje sjednica, rad i rješavanje pitanja po 

prigovoru za eventualnu povredu Etičkog kodeksa Internacionalnog univerziteta Travnik (u 

daljem tekstu: Kodeks), način donošenja odluka, kao i druga pitanja od značaja za rad Komiteta. 
 

II NAČIN RADA KOMITETA  

 

Član 2. 

(Djelokrug poslova Komiteta) 

 

(1) Komitet obavlja poslove i zadatke utvrđene ovim Pravilnikom.  

(2) Djelokrug poslova Komiteta je:  

a) praćenje primjene/poštivanja načela utvrđenih Kodeksom;  

b) provođenje postupaka za utvrđivanje postojanja povrede nekog od načela Kodeksa;  

c) predlaganje Senatu Univerziteta izricanje mjera nakon što se utvrdi da je počinjena povreda 

nekog od etičkih načela Kodeksa;  

d) podnošenje prijedloga rektoru za izricanje i drugih sankcija/mjera, ukoliko povreda načela 

Kodeksa, istovremeno, predstavlja i povredu radne obaveze;  

e) razmatranje sadržaja i suštine Kodeksa koji se nalazi u primjeni, te, u skladu s utvrđenim 

potrebama, predlaganje njegove izmjene i dopune;   

f) vršenje i drugih nadležnosti koje su u skladu sa Pravilnikom i Kodeksom. 

 
Član 3.  

(Sastav Komiteta) 

 

(1) Komitet čini sedam članova: predsjednik Komiteta, prorektor za nastavu i studentska pitanja, 

predstavnik Studentske službe, predstavnici profesora, predstavnici studenata.  

(2) Članove Komiteta na vrijeme od četiri godine, imenuje Senat Univerziteta. 

 
 
 

Član 4.  



 
 
 

(Rad Komiteta) 

 

(1) Komitet radi u sjednicama.  

(2) Sjednice Komiteta održavaju se po potrebi, a u svakom slučaju po dostavljenoj prijavi o 

učinjenoj povredi nekog od načela Kodeksa od strane nastavnika i saradnika Univerziteta. 
 

Član 5.  

(Prava i dužnosti članova Komiteta) 

 

Predsjednik i članovi Komiteta, imaju prava i dužnosti da:  

a) redovno prisustvuju sjednicama Komiteta i na tim sjednicama učestvuju u radu;  

b) pokreću i predlažu raspravu po prijavama za povredu Kodeksa;  

c) predlažu Senatu Univerziteta izricanje mjera u skladu sa Kodeksom, koji donosi konačnu 

odluku.  
 

Član 6.  

(Anonimne prijave) 

 

Komisija neće uzimati u razmatranje anonimne prijave.  
 

Član 7.  

(Sjednice Komiteta) 

 

(1) Sjednicu Komiteta saziva predsjednik Komiteta i istom rukovodi.  

(2) Sjednica Komiteta se može održati samo ako je prisutna većina od ukupnog broja članova 

Komisije.  

(3) Inicijativu za sazivanje sjednice može dati predsjednik, prorektor za nastavu i studentska 

pitanja, generalni sekretar i predstavnik studenata Internacionalnog univerziteta Travnik.  

 

Član 8.  

(Poziv za sjednicu Komiteta) 

 

(1) Poziv sa prilozima za sjednicu Komiteta dostavlja se predsjedniku i članovima Komiteta u 

pismenoj formi ili elektronskim putem, najkasnije 3 (tri) dana prije održavanja zakazane sjednice 

Komiteta.  

(2) Predsjednik i članovi Komiteta imaju pravo da prije i u toku sjednice Komiteta od 

podnosioca incijative za sazivanje sjednice, traže potrebne informacije, obavještenja i druge 

podatke u vezi sa dnevnim redom i materijalima o kojima se na sjednici raspravlja. 
 

Član 9. 

(Održavanje sjednice Komiteta) 

 

(1) Na početku sjednice Komiteta, utvrđuje se da li zakazanoj sjednici prisustvuje većina od 

ukupnog broja članova Komiteta, te konstatuje da li se zakazana sjednica može održati.  

(2) Nakon usvojenog dnevnog reda, predloženog od strane predsjednika Komiteta, prelazi se na 

razmatranje po tačkama dnevnog reda.  



 

Član 10. 

(Odluke Komiteta) 

 

(1) Po zaključenju rasprave o određenoj tački dnevnog reda, Komitet donosi odluke većinom 

glasova od ukupnog broja članova Komiteta.  

(2) Odluke se donose javnim ili tajnim glasanjem. 

(3) Komitet svoje odluke donosi u formi zaključaka koje potpisuje predsjednik Komiteta.  
 

Član 11. 

(Zaključivanje sjednice Komiteta) 

 

Nakon što se iscrpe sve tačke dnevnog reda sjednice, predsjednik Komiteta zaključuje sjednicu.  

 

Član 12.  

(Zapisnik) 

 

(1) O toku sjednice vodi se zapisnik, koji mora sadržavati najmanje:  

a) redni broj sjednice, datum, vrijeme, mjesto održavanja sjednice;  

b) ime i prezime prisutnih i odsutnih članova Komiteta i drugih pozvanih lica; 

c) prijedlog dnevnog reda i usvojeni dnevni red zakazane sjednice;  

d) navođenje učesnika rasprave i izdvojena mišljenja po potrebi;  

e) formulacija prijedloga koje je usvojio Komitet;  

f) broj glasova,odnosno rezultat glasanja pri donošenju prijedloga;  

g) potpise predsjednika Komiteta i lica koje je vodilo zapisnik.  

(2) Zapisnik može sadržavati i druge elemente po potrebi i prirodi stvari o kojoj se na sjednici 

raspravljalo.  
 

III PRELAZNE I ZAVRŠNE ODREDBE 

 

Član 13. 

 

Izmjene i dopune ovog Pravilnika vrše se na način i po postupku po kome je i donesen. 

 

 

VI STUPANJE NA SNAGU 

Član 14. 

 

Ovaj Pravnilnik stupa na snagu danom donošenja. 

 

                                                                                                             Rektor 

                                                                                                Prof. dr. Ibrahim Jusufranić 

 

Broj: 01-09-06-01/16 

Travnik, 09.09.2016. godine  


